
	Քննության առնելով Ձեր 03.08.2021թ. N 1/01.3/9917-2021 գրությամբ ներկայացված «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ և լրացումներ կատարելու և  Շրջակա միջավայրի վրա ազդեցության փորձաքննական կենտրոն» պետական ոչ առևտրային կազմակերպությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը․ Նախագծով առաջարկվում է ՀՀ պետական բյուջեով նախատեսված ՀՀ կառավարության պահուստային ֆոնդի հաշվին Շրջակա միջավայրի վրա ազդեցության փորձաքննական կենտրոն» պետական ոչ առևտրային կազմակերպության (այսուհետ՝ ՊՈԱԿ) հաստիքները 5-ով համալրելու համար 2021 թվականի 4 ամիսների վարձատրության և տեխնիկական հագեցվածության բարելավման նպատակով հատկացնել 11,057.6 հազ.դրամ։  Այս կապակցությամբ հայտնում ենք․ 
	

	1․ ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդը ծանրաբեռնված է ՀՀ կառավարության որոշումներով, որոշումների նախագծերով և ռեսուրսներ առկա չեն, ուստի Նախագծի ընդունումը ՀՀ պետական բյուջեում ֆինանսական ոչ բավարար միջոցների առկայության պարագայում կարող են խաթարել վերջինիս իրականացումը: 
Միաժամանակ առաջարկում ենք Նախագծով նախատեսված հատկացումների բյուջետավորման հարցը քննարկել ոլորտային առաջնահերթությունների վերանայման և ըստ այդմ՝ ՀՀ շրջակա միջավայրի նախարարության գծով ՀՀ 2021 թվականի պետական բյուջեով նախատեսված ընդհանուր հատկացումների շրջանակներում՝ միջծրագրային և/կամ միջեռամսյակային վերաբաշխումների իրականացման համատեքստում: 
	Չի ընդունվել:
 Շրջակա միջավայրի նախարարության ՀՀ 2021 թվականի պետական բյուջեով հատկացված միջոցներից վերոնշյալ որոշման նախագծով պահանջվող գումարի չափով վերաբաշխում կատարելու հնարավորությունները բացակայում են:


	2․ Նախագծի հիմնավորմամբ առաջարկվել է վարչական մասի աշխատակիցների ամսական պաշտոնային դրույքաչափերը բարձրացնել 15-30.0 հազար դրամով, որոշակիորեն համապատասխանեցնելով տվյալ պաշտոնների համար սահմանված գործառույթներին, միաժամանակ ապահովելով համահարթեցման սկզբունքի կիրառումը։ 
Մինչդեռ անհրաժեշտ է հիմնավորել թե ինչ սկզբունքով է իրականացվել համահարթեցման սկզբունքի կիրառումը կամ տվյալ պաշտոնի համար սահմանված գործառույթներին համապատասխանեցումը, նկատի ունենալով, որ նմանատիպ խնդիրները ենթադրում են համակարգային կարգավորումներ։  

	Չի ընդունվել
Հիմք ընդունելով սույն ամփոփոթերթի 3-րդ կետով ներկայացված հիմնավորումները, կարելի է փաստել, որ տարեկան կտրվածքով փորձաքննական գործընթացի ծավալների գրեթե կրկնապատկման դեպքում ավելանում է նաև վարչական մասի աշխատակիցների ծանրաբեռնվածությունը։

	3․Նախագծի հիմնավորման մեջ նշվել է, որ 2019 թվականին կատարվել է 119 փորձաքննական եզրակացություն, 45 տեխնիկական առաջադրանք, իսկ  2020 թվականին համապատասխանաբար՝ 135 փորձաքննական եզրակացություն  և 70 տեխնիկական առաջադրանք, այն դեպքում, երբ լիազոր մարմնի 2022-2024 թվականների միջնաժամկետ ծախսային ծրագրի և 2022 թվականի բյուջետային ֆինանսավորման հայտի նախարարության «կառավարման ապարատ» ամփոփ ցուցանիշներ ձև N 30 տեղեկանքի համաձայն 2020 թվականին ՊՈԱԿ-ը իր գործունեությունը ծավալել է 5 թափուր հաստիքների, իսկ 2021 թվականին 2 թափուր հաստիքի պայմաններում։ 
Բացի այդ հաստիքների քանակի ավելացման առաջարկի հետ մեկտեղ չի հիմնավորվել, թե արդյոք սահմանված ժամկետում փորձագիտական եզրակացությունների տրամադրման խնդիրը պայմանավորված է հաստիքների քիչ քանակով, թե բնագավառում կարող է լինել ավելի խորքային բարեփոխման խնդիրներ և միայն ֆինանսական միջոցների հատկացումը խնդիրների լուծման առաջընթաց կարող է չապահովել: Ընդ որում առաջարկությունն անհրաժեշտ է դիտարկել նաև հաստիքների համալրվածության, 1 հաստիքի ծանրաբեռնվածության տեսանկյունից։ 
	Մասնակի է ընդունվել
Ներկայումս ՊՈԱԿ-ում առկա է 1 առաջին կարգի մասնագետի թափուր հաստիք, որի համալրումը չի կարող էական ազդեցություն ունենալ փորձաքննական եզրակացությունների և տեխնիկական առաջադրանքների տրամադրման գործընթացի որակական և քանակական ցուցանիշի վրա։
Նածագծի հիմնավորման մեջ ներկայացված է նաև, որ 2021 թվականի 7 ամսվա ընթացքում փորձաքննական եզրակացությունների քանակը 139-ն է, իսկ  և  տեխնիկական առաջադրանքները՝ 85։ 
[bookmark: _GoBack]Նախագծի հավելվածում ներկայավցել են 1 մասնագետի հաշվով տարեկան ծանրաբեռբվածության ցուցանիշները։
Հարկ է նշել, որ շրջակա միջավայրի վրա ազդեցության փորձաքննության իրականացման համար պետական բյուջե մուտքագրված փաստացի մուտքերը պետական տուրքի մասով կազմել են մոտ 32.8 մլն․ դրամ ինչը մոտ 3.2 մլն-ով ավելի է 2020 թվականի տարեկան ցուցանիշից և արդեն իսկ մոտ 86 տոկոսով ապահովվել է 2021 թվականի համար նախատեսված ցուցանիշը։
Միաժամանակ, Նախագծի հիմնավորման մեջ հստակ նշված է, որ «Ներկայիս մասնագիտական ներուժով, հնարավոր է ուսումնասիրել և տրամադրել տարեկան ընդամենը 150-170 փորձագիտական եզրակացություն։» 
Շրջակա միջավայրի նախարարության կողմից մշակվել է  «Շրջակա միջավայրի ազդեցության գնահատման և փորձքաքննության մասին» նոր օրենքի նախագածը, որով նախատեսվում է կարգավորել որոշակի ընթացակարգային հարցեր։ Նախագծի վերջնական տարբերակը առաջիկայում կշրջանառվի օրենքով սահմանված կարգով։


	4․ Վարչական տեխնիկայի և գրասենյակային գույք ձեռք բերելու նպատակով ներկայացվել է 2,495 հազ. դրամի հատկացման առաջարկ, մինչդեռ չի ներկայացվել վերոնշյալ միջոցների ձեռք բերման գնագոյացման աղբյուրները, ինչպես նաև չի ներկայացվել կապի ծառայության համար անհրաժեշտ 87․5 հազ դրամ գումարի հաշվարկ-հիմնավորումները։
 Բացի այդ հստակեցման ենթակա է 5 հաստիքի համար 5 պահարանի, 10 աթոռի ձեռք բերման անհրաժեշտությունը։ Ընդ որում Նախագծի N6 և N7 հավելվածներում որպես արդյունքի չափորոշիչներ նշվել է «Գրասենյակային գույքի միավորի քանակ, հատ, լրակազմ» 5 հատ, այն դեպքում  երբ ՊՈԱԿ-ի «Լրացուցիչ անհրաժեշտ ծախսերի» վերաբերյալ տեղեկանքում ձեռք բերման ենթակա աթոռների քանակը նշվել է 10 հատ, չի արտացոլվել նաև պահարանները, իսկ համակարգիչները 4-ի փոխարեն նշվել է 5 հատ։

	Ընդունվել է:
 Ներկայացված է 2,495 հազ. դրամի հատկացմամբ վարչական տեխնիկայի և գրասենյակային գույքի ձեռք բերման համար, որպես գնագոյացման աղբյուր, հիմք է ընդունվել  Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման Հավելված N10-ով հաստատված գնումների պլանը:
Պահանջվող 5 պահարանները նախատեսված է ոչ միայն 5 նոր հաստիքների, այլ նաև ՊՈԱԿ-ի մյուս աշխատակիցների օգտագործման համար՝ հաշվի առնելով առկա գոււյքի հնամաշ լինելու հանգամանքը և փորձաքննության ներկայացված հայտերի փաթեթների աննախադեպ քանակը:
Նախագծի N6 և N7 հավելվածներում առկա գույքի քանակնեը լրամշակվել և համապատասխանեցվել են  ՊՈԱԿ-ի «Լրացուցիչ անհրաժեշտ ծախսերի» վերաբերյալ տեղեկանքով ներկայացված գույքի քանակներին:

	5. Դրամաշնորհի նկատմամբ հաշվարկված 1,427.1 հազ. դրամ ԱԱՀ-ի գումարի կապակցությամբ հայտնում ենք, որ
ՀՀ հարկային օրենսգրքի այսուհետ՝ Օրենսգիրք՝
1. 4-րդ հոդվածի 1-ին մասի՝
· 43-րդ կետի համաձայն՝ աշխատանք է համարվում գործողությունը, որի արդյունքն ունի նյութական բնույթ և կարող է օտարվել այլ անձի կարիքների և (կամ) պահանջմունքների բավարարման համար,
· 44-րդ կետի համաձայն՝ ծառայություն է համարվում գործողությունը, որի արդյունքը չունի նյութական բնույթ, և որը ստացողը սպառում է այդ գործողության ընթացքում,
· 47-րդ կետի համաձայն՝ աշխատանքի կատարում է համարվում աշխատանքի կատարման արդյունքի սեփականության իրավունքի փոխանցումը մեկ անձից մեկ այլ անձի` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
· 48-րդ կետի համաձայն՝ ծառայության մատուցում է համարվում մեկ անձի կողմից մեկ այլ անձի օգտին գործողության իրականացումը` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
1. 59-րդ հոդվածի 2-րդ մասով սահմանված են նույն հոդվածի 4-րդ մասի 1-ին կետին համապատասխան հարկային մարմնում որպես ԱԱՀ վճարող հաշվառված ոչ առևտրային կազմակերպությունների կողմից ԱԱՀ վճարողներ համարվելու դեպքերը և ժամկետները,
1. 60-րդ հոդվածի 1-ին մասի 1-ին և 2-րդ կետերի համաձայն՝ ԱԱՀ-ով հարկման օբյեկտ են համարվում ապրանքի մատակարարումը, աշխատանքի կատարումը և ծառայության մատուցումը,
1. 64-րդ հոդվածով սահմանված են ԱԱՀ-ից ազատված գործարքներն ու գործառնությունները:
Հաշվի առնելով վերոգրյալը՝ հայտնում ենք, որ եթե ՊՈԱԿ-ը Oրենսգրքով սահմանված կարգով համարվի ԱԱՀ վճարող մասնավորապես, ԱԱՀ-ի շեմը գերազանցելու հիմքով կամ հարկային մարմին ներկայացնի հարկային մարմնի հաստատած ձևով՝ ԱԱՀ վճարող համարվելու և որպես ԱԱՀ վճարող հաշվառվելու վերաբերյալ հայտարարություն և ստացվող ֆինանսավորման շրջանակներում (դիմաց) իրականացնի ԱԱՀ-ով հարկվող գործարքներ (մասնավորապես, մատուցվեն ծառայություններ կամ կատարվեն աշխատանքներ), որոնք ազատված չեն ԱԱՀ-ից, ապա Օրենսգրքով սահմանված ընդհանուր կարգով վերջինիս մոտ առաջանալու են ԱԱՀ-ի գծով հարկային պարտավորություններ։

	Ընդունվել է:
Լրացուցիչ պահանջվող դրամաշնորհի նկատմամբ հաշվարկված 1,427.1 հազ. դրամ ԱԱՀ-ի գումարը հանվել է նախագծի հաշվարկից:

	Միաժամանակ Նախագծի վերաբերյալ խմբագրական առումով առաջարկում ենք.
ա) Նախագիծը ներկայացնել ՀՀ վարչապետի 15.03.2021թ. N 02/16.10/7977-2021 հանձնարարականի պահանջներին համապատասխան, մասնավորապես Նախագծի վերնագրում «Շրջակա միջավայրի վրա ազդեցության փորձաքննական կենտրոն» պետական ոչ առևտրային կազմակերպությանը» բառերի փոխարեն նշել «Շրջակա միջավայրի նախարարությանը» բառերով, ինչպես նաև Նախագծից հանել 2-րդ կետը։
բ) N5 հավելվածից «ընդամենը» տողը հանել։
գ) Նախագծի N6 և  N7 հավելվածներում «1016» ծրագրի «32001» միջոցառման «Միջոցառումն իրականացնողի անվանումը» բառերը անհրաժեշտ է փոխարինել  «Ակտիվն օգտագործող կազմակերպությունների անվանումը» բառերով: 
դ) Նախագծի N8 հավելվածով գնումների պլանում ներառված գնման առարկաները ընդգրկված են «Էլեկտրոնային աճուրդի միջոցով ձեռք բերվող գնման առարկաների թվային ծածկագրերի (CPV կոդեր)» ցանկում, ուստի անհրաժեշտ է հիշյալ առարկաների համար գնման ձև սահմանել էլեկտրոնային աճուրդ ԷԱՃ»: 
ե) Նախագծի հավելվածների ցանկից հանել N9 հավելվածը՝ համապատասխան փոփոխություն կատարելով նաև Նախագծի տեքստային մասում։
	Ընդունվել է:
Համապատասխան հավելվածներում առկա թերությունները շտկվել են:



